
“UDAN JOSTATZERA” - 2007 UDALEKU IREKIAREN ANTOLAKUNTZA PROZEDURA IREKI ETA LEHIAKETA PUBLIKO BIDEZ KONTRATATZEKO BALDINTZA EKONOMIKO-ADMINISTRATIBO ETA TEKNIKOEN PLEGUA

1. KONTRATUAREN HELBURUA


Kontratuaren helburua Udan Jostatzera-2007 izeneko udaleku irekiaren antolakuntza-lanen esleipena egitea da, prozedura ireki lehiaketa publiko bidez eta Baldintza Ekonomiko-Administratibo etaTeknikoen Plegu honetan ezarritako moduan.

2. KONTRATATUTAKO EKINTZAREN OINARRIZKO EZAGUGARRIAK

Udan Jostatzera-2007 aktibitateak helburu bikoitza du: batetik, haurrek urte osoan zehar eskolan ikasi duten euskara udako oporretan ez galtzea, eta ahal bada gehiago ikastea. Beraz, euskara ikasten ari diren haurrei hitzegiteko erreztasuna har dezaten aukera eman nahi zaie, baina, hori guztia, opor garaia denez, jolas giro alaiean egingo da, Lezo bera ere hobeto ezagutuz. Bestetik, familigiro euskalduneko haurrei hilabeteko aisi eta jolas aktibitatea eskaini nahi zaie, udako hilabete horretan, gutxienez, familigirotik kanpoko bere aisialdia eragozpenik gabe bere hizkuntzan bizi ahal izan dezaten.


Horretarako, eskaintza eskoletako “D” hezkuntz ereduen araberakoa da, hots, eskainitako plaza kopurutik zati bat “D” ereduan egon arren euskaraz hitzegiten ez dakiten gurasoen haurrei zuzendua da; bestea, berriz, “D” eredukoak izanik gurasoak euskaldunak dituzten haurrei zuzentzen zaie.


Aktibitatea, Lezon erroldatutako haur guztientzat, haur hezkuntzan edo LH-ko (Lehen Hezkuntzako) lehenengo mailatik seigarrenera bitarteko ikasketak B edo D ereduetan egiten ari diren haurrentzat antolatuko da, 12 urte bitartekoentzat alegia. Matrikulatu ahal izateko haurrek, gutxienez, hiru urte beteak izan beharko dituzte (edo beteko dituzte 2007. urtean zehar).


Udan Jostatzera-2007 izeneko aktibitatea Lezon egingo da, 2007 ko uztailaren 2tik 27ra.

3. KONTRATAZIO MODUA

Prozedura irekia eta Lehiaketa Publikoarena izango da esleipena egiteko erabiliko den modua. 

4. KONTRATUAREN IRAUPENA

Kontratua sinatzen den egunetik Udan Jostatzera-2007 ekintza eta berari dagozkion tramite administratiboak burutu bitarteko iraupena izango du kontratuak. Kontratuan ezarritako baldintzak ez direla betetzen eta kontratuaren bi sinatzaileetariko batek kontratuaren deuseztapena eskatuko balu eta deuseztatze hori Udalak bidezkotzat emango balu, adjudikatariak Udan Jostatzera-2007 udaleku irekiearen antolakuntza-lanak burutzen jarraitu beharko du baldin eta Udalak hala eskatzen badio, beti ere lizitazio berriaren esleipena egin bitartean.
5. LIZITAZIOA

Gehienezko lizitazio-tipoa, BEZ barne delarik, 40.500€ da. Dirukopuru hori 2007 ko Udal Aurrekontuko partiden kargura ezartzen da. Nolanahi ere, lizitatzaile bakoitzak bere lizitazio-tipoa finkatu eta proposatuko du bere eskaintzan.


Gehinezko plaza kopurua 219 izango da eta beraz, lehendabizi inskribatzen diren 219ak onartuko dira, ez gehiago.

Edozeinetara ere, inskribatu eta matrikula ordaindutako haur kopuruaren araberako ordainketa egingo dio Udalak adjudikatariari. 40.500€ lizitazio-tipo hori aurrikusitako gehienezko plaza-kopurua oso-osorik betetzen den kasurako ezartzen da, hau da, uztailaren 2tik 27rako txandan 219 plaza beteko liratekeen kasurako. Ondorioz, gehienezko plaza-kopuru horiek betetzea lortuko ez balitz, Udalak adjudikatariari egingo liokeen ordainketa matrikulatutako haur-kopuruari eta eratutako talde-kopuruari proportzionalki lotua izango litzateke.


Bai eskaintzetan, nola baitere esleipenean ezartzen diren zenbatekoetan oso-osorik sartuta geratuko dira ─BEZ barne─ Jostatzera-2007 udalekuaren antolakuntza-lan guztien gastuak, etxez-etxeko publizitate argitalpena prestatu eta inprimatzeko gastua izan ezik.

6. ESKAINTZAK.

Lizitatzile bakoitzak eskaintza bat bakarra aurkeztu ahal izango du, Plegu honen eranskin gisa ematen den eskaintza-orriaren arabera egina eta kartazal itxian sartua.


Kartazal horren barruan beste bi kartazal entregatu beharko dira: bata A kartazala eta bestea B kartazala. 

A izeneko kartazalean honako agiri hauek jaso behar dira:

· Nortasun Agiria eta elkarte, entrepresa edo entitatea izanez gero Identifikazio Fiskaleko Kodearen fotokopia.

· Zinpeko aitorpena, zeinetan lizitatzaileak bere erantzukizun pertsonalpean adierazi behar duen Administrazio Publikoekin kontratuak hitzartzeari buruzko Legeko 15. artikulutik 20. erartekoetan kontratatzeko aurreikusitako debeku kasuetako bat berak ere ez duela ukitzen.

· Lizitatzailea beste baten ordezkari gisa baldin badator, ahalmen notariala Udalaren Idazkariak askietsia.

· Sozietate edo Komunitate baten izenean egiten baldin badu, horren eraketaren edota ondorengo aldaketaren eskritura, Merkatal Erregistroan behar bezala inskribatua, eta Sozietatea edo Komunitatea ordezkatzeko ahalmena edo, Estatutuei jarraiki, duen karguagatik berori ordezka dezakeela egiaztatzen duen agiria, behar bezala askietsia.

· Gizarte Segurantzako kuoten ordainketa eguneratuta edukitzearen egiaztagiria.

· Iharduera Ekonomikoen gaineko Zerga ordainduta edukitzearen ziurtagiria.

· Adjudikatariak Udan Jostatzera-2007 ekintzarako izendatutako koordinatzaile edo zuzendari edo arduradunek Astialdiko Zuzendari tituluaren edo aisialdia antolatzeko eta animatzeko prestakuntza bermatzen duen tituluren baten jabe izan behar dutenez, aipatu tituluaren fotokopiak konpultsatua.

· Zinpeko aitorpena, zeinetan lizitatzaileak bere erantzukizun pertsonalpean aitortu behar duen monitore guztiek eta koordinatzaile/zuzendari/arduradunek, nola baitere laguntzaile edo “haurtzain” guztiek, euskara ongi ezagutzen eta erabiltzen dutela, eta horiek guztiak 18 urtetik gorakoak direla.

· Honako elementuok jasoko dituen eskaitza-txostena:

· Adjudikatzen den Udan Jostatzera-2007 ekintzaren helburuen eta, oso bereziki, Plegu honetako bigarren oinarrian ezarritako ezagugarri teknikoen arabera proposatzen den Iharduera-Programa.

· Iraganean enpresak burututako era honetako lanei buruzko erreferentziak. Esperientzia egiaztatuaren berri ematen duen dokumentazioa.

· Begiraleen inguruan, aurkeztu daitekeen dokumentazioa: monitoreen esperientzia eta titulazioa; konkretuki aisialdiko monitore diplomaren jabe diren monitoreen zerrenda eta kopurua, behar bezala egiaztatuak eta euskararen titulazioa (EGA). Era berean, euskararen inguruko dinamizazio lanetan ibilitako monitoreen kasuan, esperientzia horren egiaztagiria.

· Eskaintza egileak interesgarritzat irizten duen beste edozein gauza, hobekuntzak ere proposatu ditzakeelarik.

B izeneko kartazalaren barruan 

Eskaintza ekonomikoa ahalik eta modurik zehaztuenean eta desglosatuenean prestatutako eskaintza ekonomikoa.

7. ESKAINTZEN AURKEZPENA.

Aipatu den kartazala Udaletxeko Erregistro Orokorrean aurkeztu beharko da goizeko 9etatik arratsaldeko 13:30etara, 15 egun naturaleko epe barruan deialdiaren iragarkia Gipuzkoako Aldizkari Ofizialean argitara ematen den egunaren biharamunetik aurrera kontatuta, posta bidez ere bulego horietara bidali ahal izango delarik Administrazio Publikoen Eraentza Juridikoari eta Ihardunbide Administratibo Amankomunari buruzko azaroaren 26ko 30/92 Legeko 38. artikuluan xedatutakoari jarraiki. Nolanahi ere, eskaintzak aurkezteko epea bukatu eta ondorengo hiru egunetatik aurrera postaz iritsitako eskaintzak ez dira onartuko.


Plika aurkezteak berarekin dakar kontratuaren baldintza guztien jakinean egotea eta erabat horien menpe geratzea.

8. KONTRATAZIORAKO MAHAIA ETA AURKEZTUTAKO AGIERIEN KALIFIKAZIOAK

Kontrataziorako Mahaia honako hauek osatuko dute:

· Presidentea: Alkatea edota beronek bera ordezkatzeko izendatutako zinegotzia.

· Bokalak: gehienez hiru zinegotzi,

· Udal kontuhartzailea.

· Udalaren Idazkaria 

· Euskara-kultura teknikaria


Behin eskaintzak aurkezteko epea bukatuta, lizitatzaileek A izeneko kartazalean aurkeztutako dokumentazioa kalifikatuko du Kontratazioarako Mahaiak, batzarraldi ez-publikoan. Aurkeztutako dokumentazioan hutsegite formalik atzemanez gero, Kontrataziorako Mahaiak badu, hala nahi izanez gero, lizitatzaileari hutsegitea zuzen dezan hiru eguneko epea emateko aukerarik. Aitzitik, funtsezko hutsegiteak edo gabeziak dituen dokumentazioari dagokion eskaintza baztertu egin beharko da.  
9. ESKAINTZAK IREKITZEA ETA BALORATZEA


Eskaintzak aurkezteko epea bukatu ondorengo lehen laneguneko hamabitan (12:00), eta hura larunbata balitz asteleheneko hamabitan (12:00), aurkeztuak izan diren eskaintzak irekiko ditu Mahaiak ihardunaldi publikoan, eta Gobernu Batzordeari luzatuko dizkio aktarekin eta adjudikazio-proposamenarekin batera.


Eskaintzak baloratu eta adjudikazio-proposamena egiterakoan Baldintza Ekonomiko-Administratibo eta Teknikoen Pleguan jasotako xehetasunak eta zehazki honako faktoreok edukiko dira kontutan:


a) Iharduera-Programaren aberastasuna eta zehaztasuna (iharduera-aniztasuna, metodologia, planteamendu didaktikoa...): puntuaketa osoaren %40 izango da, gehienez, atal honek.


b) Sozietate, entrepresa edo entitatearen beraren eskarmentua antzeko ihardueretan agiri bidez egiaztatu beharko dena: puntuaketa osoaren %20 izango du, gehienez, atal honek.


c) Eskaintza ekonomikoa. Oinarrietan ezarritako muga ekonomikoa hobetzea: puntuaketa osoaren %20 izango du, gehienez, atal honek.


d) Koordinazioaz edo eta zuzendaritzaz arduratuko direnen eskarmentua antzeko ihardueretan (kurrikulumaren bidea erabiliko da neurketa horretarako eta ziurtagiriz egiaztatu beharko da esperientzia): puntuaketa osoaren %15 izango du, gehienez, atal honek. Nolanahi ere, eta neurri ttikiagoan bada ere, monitoreen esperientzia ere atal honetan baloratuko da.


e) Sozietate, entrepresa edo entitatea Lezokoa izatea: puntuaketa osoaren %5 izango du, gehienez, atal honek.


Kontratazio-organoak, hau da, Gobernu Batzordeak, behin txosten teknikoak ikusi ondoren, eskaintzak ireki eta ondorengo hamabost egunen barruan egingo du kontratuaren esleipena, beti ere aurkeztutako eskaintzetariko bat bera ere behar bezain egoki ez iritzita esleipena hutsik deklaratzearen kalterik gabe.

10. KONTRATUA FORMALIZATZEA

Gobernu Batzordeak esleipena erabaki eta ondorengo bost egunen barruan jakinaraziko zaio erabaki hori adjudikatariari, eta honek ondorengo zortzi lanegunen barruan sinatu beharko du kontratua.


Kontratua formalizatzerakoan Baldintza Ekonomiko-Administratibo eta Teknikoen Plegua sinatuko du adjudikatariak, baldintza horiek ezagutu eta onartzen dituela konstaraziz.


Kontratua formalizatuta edukitzea ezinbestekoa da ordainketak jaso ahal izateko.


Adjudikatariak ezin izango du Udalaren baimen espresurik gabe kontratuaren indarrez sortutako eskubideak ez laga ezta ere besterenganatu.

11. ADJUDIKATARIAREN BETEBEHARRAK


Adjudikataria beharturik geratzen da ondoko eginbehar hauek betetzera:

a. Baldintza Ekonomiko-Administratibo eta Teknikoen Plegu honetan ezarritakoaren arabera bete behar da kontratua.

b. Adjudikazio honen xede den iharduera burutzeko Udalak emandako aginguak bete egin behar dira, eta oso bereziki Udaleko Euskararen Normalkuntzarako Departamentuak emandakoak.

c. Lezon erroldatuta egonik haur hezkuntzan edo lehen hezkuntzako 1, 2, 3, 4, 5 edo 6 mailan B edo D ereduetan matrikulatutako haurrek parte hartu ahal izango dute Udan Jostatzera-2007, 12 urte bitarteko haurrek alegia.

d. Udan Jostatzera-2007 egitasmoaren iraupena uztailaren 2tik 27ra bitartean, biak barne. Astelehenetik ostiralera, tarteko jaiegunetan izan ezik, goizeko 9:30etatik eguerdiko 13:30etara izango dira aktibitateak. Gehienez 219 haur inskribatu ahal izango dira.

e. Monitoreez gain, monitoreen lana eta aktibitate guztiak koordinatzeaz arduratuko den koordinatzaile/zuzendari orokor bat izendatu beharko du adjudikatariak. Talde kopurua zein hauen haur kopurua, Euskara-kultura sailarekin adostu beharko da.

f. Euskaraz burutuko dira oso-osorik Udan Jostatzera-2007 udalekuko saio guztiak. Bai monitoreek hala koordinatzaile/zuzendariak, euskaraz eta, gainera, euskara egokian burutu beharko dute beren lana.

g. Haurren inskripzioa egiteaz eta matrikula kobratzeaz Lezoko udala arduratuko da. Inskripzioa maiatzaren 21etik maiatzaren 31era bitartean egingo da, udaletxeko Euskara-kultura sailaren bulegoetan (Donibane kalea, 2) eta inskripzioa egin eta inskripzio-ordaina jasotzean ordainagiria emango zaio inskribatzaileari. 2007an, haur bakoitzeko matrikula-ordaina honakoak izango dira:

	
	Prezioa
	Famili ugarientzat

	Haurtzaindegia   
	41 €
	33 €

	Udalekuak    
	59 €
	47 €


h. Haur kopurua nahikorik egonez gero (8) adjudikatariak haurtzaindegia zerbitzua antolatuko du. Zerbitzu honen ordutegia: goizeko 8:00etatik 9:30etara.  

i. Inskripzioa egiterakoan haurraren izen-deiturak, adina, helbidea, telefonoa, eskola, ikasmaila, ikasteredua eta gurasoen izen-deiturak hartuko ditu udalak eta adjudikatariari pasako dizkio taldeak egin ditzan.

j. Haurren adina eta ikasteredua kontutan hartuta eta eskola diferenteetako haurrak mahastuz eratu beharko ditu taldeak adjudikatariak.

k. Adjudikatariak 2007ko ekainaren 18a baino lehen Udan Jostatzera-2007 udalekua burutzeko programazio zehaztua aurkeztu beharko du Udal Euskara-Kultura Zerbitzuan. 

l. Aurreko puntuan aipatutako programazioarekin batera, udalekuaz behin-betikoz arduratuko diren koordinatzaile/zuzendari orokor eta monitoreen zerrenda (izen-deiturak, NA eta helbide osoa) eta bakoitzaren titulazio akademikoa adierazten duen ziurtagiria aurkeztgu beharko du adjudikatariak.

m. Aktibitatearen baitan haurrek jasan lezaketen edozein motatako istripu edo gertakari kaltekorri aurre egin ahal izateko, adjudikatariak Udan Jostatzera-2007 aktibitate programa bere hedadura osoan estaliko duen Erantzukizun Zibileko Asegurua itundu beharko du entitate aseguratzaileren batekin, beti ere indarreango legeriak asegurugintza eta erantzukizun zibilaren esparruan xedatuari jarraiki. Aipatu erantzukizun zibileko aseguruak, haurren gaineko kalteez gain, aktibitatea antolatzearen ondorioz gerta litekeen beste edonolako kalte, narriadura eta galera kalteordainez estaltzeko adinakoa izan beharko du.

n. Plegu honetan xedatutako edozein betebehar burutzean sor litezkeen eragozpen edo atzerapenen aurrean adjudikatariak aldaketarik egin beharko balu, ezinbestez udal Euskara-kultura zerbitzuari jakinarazi beharko lioke aurrez; proposatutako aldaketa Kultura Batzordeburuak ontzat eman dezan.

o. Laneko istripuei, laneko segurtasun-neurriei eta Gizarte Segurantzari buruzko guzti-guztia bakar-bakarrik adjudikatariaren beraren eta ez beste inoren ardura eta erantzukizunekoa izango da.


Era berean, kontratua prestatzeak, esleitzeak eta formalizatzeak, nola baitere iragarkiak argitaratzeak, eta, kasua balitz, kontratua eskritura publikoan jasotzeak, horrek guztiak sortzen dituen gastu eta tasa guztien ordainketa egiteko obligazioa du kontratista/adjudikatariak, beronen kargurakoak direlarik, halaber, zerga guztiak, BEZ barne, esleipen-prezioaren baitako kotsideratzen dena.


Adjudikatariak Udalaren esku jarriko du aipatutako betebeharrak egiaztatzeko beharrezko den dokumentazioa. Adjudikatariak onartutako obligazioak beteko ez balitu Udalak badu bete ditzan eskatzeko ahalmena, nola baitere kontratua deuseztatutzat deklaratzekoa.

12. ORDAINKETAK.


Ordainketak ondoko prozedurari jarraiki egingo dira:


* Lehen ordainketa, esleipenaren zenbatekoaren %60, gehienez beraz 24.300€ izango dena eta hasierako antolakuntza-gastuetarako erabiliko dena (material-erosketa, bidaiak, sarrerak eta abar), esleipen-erabakia hartu ondoren eta ekainaren 20a baino lehen egingo da. Ordainketa hau adjudikatariak hala eskatzen badu egingo da, eta, nolanahi ere, ekintzaren bukaeran eta azken ordainketaren aurretik memorian aurkeztu eta justifikatu beharko da.


* Bigarren ordainketa, esleipeneko zenbatekoaren %40a gehienez, beraz, 16.200€, beti ere 5. oinarrian plaza-kopuruarekiko proportzionaltasunari buruz xedatutakoa kontutan hartuz. Dirukopuru hau jaso ahal izateko derrigorrezkoa da Plegu honetako 11. oinarrian ezarritako obligazio orokorrak beteta edukitzea eta, zehazki, uztaileko gastuen likidazioa -gastuei dagozkien egiaztagiri eta guzti- aurkeztea, nola baitere uztaileko taldeen aktibitate-programari buruzko informazioa eta balorazio orokorra jasoko duen memoria-txostena. Dirukopuru honen ordainketa Plegu honen arabera adjudikatariak dituen obligazio guztiek bete dituela egiaztatu eta ondorengo hamar egunen barruan egingo da ordainketa hau.

13. ZUZENDARITZA ETA IKUSKAPENA


Udan Jostatzera-2007 udaleku irekiaren zuzendaritza eta ikuskapena Udal Euskara-kultura sailak burutuko du. Hori horrela delarik, adjudikatariak beharbeste erreztasun emango dio udal Euskara-kultura zerbitzuari aipatu zuzendaritza eta ikuskapena egin ahal izan ditzan.

14. HIRUGARREN BATZURI KALTEAK EGITEAZ

Adjudikatariak beharbeste neurri hartuko ditu esleipen honetako zerbitzua ematerakoan hirugarren batzuri kalterik egin ez dakien. Halere, kalterik egingo balu, berea bakarrik, adjudikatariarena alegia, litzateke erantzukizuna.

15. BERME EKONOMIKOAZ ETA OINARRIAK EZ BETETZEAZ

Esleipen honen xede den ihardueraren ezagugarriak kontutan hartuta, ez eskaintza aurkeztu ahal izateko, ez eta esleipen-kontratua sinatu eta berau indarrean sartzeko, ez da beharrezkoa inolako fidantza edo berme ekonomikorik aurkeztea. Nolanahi ere, Plegu honetan ezarritako oinarrietakoren bat ez betetzeak ordainketen berrikuspena ekarriko luke berarekin, eta kontratazio-organoak hala erabakiko balu Plegu honetan aurrikusitako ordainketen murrizpena, itzulketa edo deuseztapena.

16. INTERPRETAZIOA.

Kontratu honen interpretazio, aldaketa, deusezpen eta ondorioei dagokienez sortzen diren auzigaiak Udal Gobernu Batzordeak erabakiko ditu, eta horren akordioek, berehala bete beharrekoak izango direnek, amaiera emango diote bide administratiboari, eta horien kontra errekurtso kontentzioso-administratiboa tarteratu ahal izango da Euskal Herriko Justizia Auzitegi Gorenaren aurrean, jurisdikzio horren lege erregulatzailean xedatuari jarraiki.

17. KONTRATUAREN DEUSEZPENA

Administrazio Publikoen Kontratuen Legeko 112, 113, 114, 214 eta 215 artikuluetan aurrikusitakoak izango dira kontratua deuseztatzeko arrazoiak, eta deusezpenaren ondorioak ere artikulu berorietan xedatutakoak izango dira.

18. JURISDIKZIO ESKUDUNA

Kontratuaren ondorioz etor litezkeen auzigaietarako Lezoko udalerri honen lurraldean jurisdikzio eskuduna duten epaitegien menpe jartzen da adjudikataria.

19. ERAENTZA JURIDIKOA

Kontratuak izaera administratiboa izango du eta Baldintza Ekonomiko-Administratiboen Plegu honetan jasotako arauek erregulatuko dute eta, gainera, ondoko legeriak: Toki Eraentzako Oinarriak arautzen dituen apirilaren 2ko 7/1985 Legea; Toki Eraentza gaietako Xedapenen Testu Bateratua onartzen duen apirilaren 18ko 781/86 Erret Dekretuko 111. Artikulutik 125.era, biak barne; Administrazio Publikoen Kontratuei buruzko maiatzaren 18ko 13/95 Legea eta lege hori zati batean garatzen duen martxoaren 1eko 390/1996 Erret Dekretua; eta baita ere Zuzenbide Administratiboko gainerako arauak, azken honen araurik ezean aplikagarri gertatuko direlarik Zuzenbide Pribatuaren arauak.

Lezon, 2007ko martxoaren 30a.

ERANSKINA

ESKAINTZA AURKEZTEKO ORRIA
	Eskaintza egilea:
	
	
	
	j/a.k

	Helbidea:
	
	
	

	N.A.N.
	
	Bere izenean edo
	

	entitatearen izenean,
	
	zenbakidun Identifikazio Fiskaleko Kodea

	duenaren izenean,
	
	
	


HONAKOA DIO:

Lehenengo: Udan Jostatzera-2007 udaleku irekiaren antolakuntza prozedura ireki eta urjentziazkoaz esleitzeko Lehiaketa Publikorako Baldintza Ekonomiko-Administratibo eta Teknikoen Plegua ezagutzen eta onartzen duela.

Bigarrena: Bere erantzukizupean aitortzen duela berak edo berak ordezkatzen duen entitate lizitatzaileak badituela hala ahalmen juridikoa nola behar beste bitarteko Udan Jostatzera-2007 ekintzaren antolakuntza behar bezala burutzeko, eta, gainera, bera ez dagoela, indarreango legeriak ezarritako debeku egoeratariko bat bera ere medio, iharduteko ez-gaiturik edo bazterturik.

Hirugarren: Eguneko data honetan betetzen dituela bere obligazio fiskalak eta Gizarte Segurantzaren aurreko betebeharrak.

Laugarren: Adjudikazioa berari ematen bazaio bere eskaintzan eta, nolanahi ere, Udalak onartutako pleguan ezarritako baldintzak eta betebeharrak erabat errespetatuz burutuko duela berarekin hitzartutako zerbitzua.

(lekua, data eta eskaintza

egilearen sinadura)

LEZOKO ALKATE-UDALBURU JAUNA

